
Epsilon-Euskadiren Gasteizko egoitzaren aurrealdea ikusgarria da. Aldameneko orrialdean, haize-tunelaren kanpoaldea.

BERRIKUNTZA

Autoak

baino gehiago

Epsilon-Euskadi automobil-lehiaketen esparrutik harago doan sorkuntza eta berrikuntza
proiektua da. Haren asmoa da aukera teknologiko berriak eta parekorik ez duten I+G
azpiegiturak eskaintzea, horren bidez munduko Berrikuntza Teknologikorako Zentro

gorenetako bat bihurtzeko. Azkoitian eta Gasteizen ditu instalazioak.

EUSKAL IRITZI PUBLIKOAREN zati
handi batek uste du Epsilon-Euskadi
kirol-lasterketetarako autoen enpresa
bat baino ez dela; hau da, kirol-auto-
en enpresa bat. Gutxik dakite, baina,
Epsilon-Euskadi hori baino askoz
gehiago dela. Gasteizko instalazioak
bisitatu ditugu kirol-autoen /leiho
horren atzean zer dagoen jakiteko.
Hala, Joan Villadelprat presidenteare-
kin, Jordi Caton merkaturatze-zuzen-
dariarekin eta Sergio Rinland ingenia-

ritza-zuzendariarekin batera, Araba-
ko Teknologia Parkean dauden Gas-
teizko instalazioak zehatz-mehatz
ikusteko parada izan dugu.
Kanpoaldea ikusgarria bada —kar-
bono-zuntzaren kolorezko aurtreal-
dea du— are gehiago barrualdea: eki-
pamendu modernoak, energia
aurrezteko leiho handiak... Gainera,
eraikinaren diseinuak turismorako
erabiltzeko balio lezake, bertaratzen
direnek aukera izan dezaten leiho

horietatik kirol-autoen muntaketa
edo goi-teknologiako beste produktu
batzuen ekoizpena ikusteko. Gasteiz-
ko instalazioa egundokoa da: 33.000
metro koadroko azalera erabilgarria-
ren 17.000 metro koadro betetzen
ditu. Bestalde, Azkoitian jada abian
da Epsilon-Euskadiren Automobil-
gintzaren Teknologiako Goi Errendi-
menduko Zentroa; 4.000 m*-ko aza-
lera du, eta instalazio modernoak eta
teknologikoak.

-EUSKADI



Berrikuntza

Haize-tunela eta superordenagailua

Epsilon-Euskadi Zentroan sortu da zoru mugikorra duen
Espainiako Estatuko lehenengo haize-tunela, hainbat
industria-sektoretan aplika daitezkeen aerodinamikari
buruzko ikerketak egiteko. Tunelak itzulera indibidualeko
zirkuitu itxia du; perimetroaren luzera 140 metrokoa da,
eta zabalera eta altuera, hurrenez hurren, hamasei eta zor-
tzi metrokoak. Saiakuntza-ganberak haizearen abiadura
berean (260 km/h) mugitzen den zoru mugikorra du, eta
660 Kw-eko potentzia har dezakeen motor batez higituta-
ko turbina bat. Haren barruan egoteak inpresio handia era-
giten du. Proiektuko harribitxitzat jotzen den haize-tunel
hori jada funtzionatzen ari da, eta horri esker, besteak
beste, lortzen dira instalazioen eraikuntzan aurrera egiteko
behar diren baliabide ekonomikoak.

Zentro horrek, gainera, badu superordenagailu bat ere;
Espainiako Estatuan, ahalmen handieneko bigarren orde-
nagailua da; horri esker lortzen dute simulazio-programak
ahalik eta gehien optimizatzeko beharrezkoa den kalkulu
gaitasuna. Ordenagailu hori beste enpresa batzuei ere

EPSILON-EUSKADI

eskainiko zaie, konputazio-orduak alokatzeko. Horrez gain,
Espainiako Estatuan bakarra izango den bederatzi eragin-
gailu hidraulikoko esekidura-simulagailu bat ere izango du,
bai eta elektronika zein sistema adimenduetarako softwa-
reak garatzeko laborategiak ere. Bertako bulego teknikoa
60 ingeniari baino gehiago aritzeko prestatuko da.

Masterra Berrikuntza
Teknologikorake Zentroan
Epsilon-Buskadik berrikuntza tekno-
logikoa sustatzeko proiektu estrategi-
ko osoa landu du; behin instalazio
guztiak ezartzean, egindako inber-
tsioa 60 milioi eurotik gorakoa izan-
go da, eta goi-kualifikazioko 200 lan-
postu baino gehiago sortuko ditu.
Horrez gain, haren instalazioak eta
azpiegitura teknologikoak erabilga-
rriak izango dira beste enpresa
batzuen proiektuak ere aurrera era-
mateko; batez ere, euskal enpresenak.

Berrikuntza Teknologikorako
Zentroak, auto-lehiaketen esparruan
parte hartuz, lehiakortasun-sena sus-
tatzeaz gain, komunikazio-bitarteko
bikaina lortu du bere proiektuak
oihartzuna izan dezan, lortu nahi
duen helburuari begira: nazioartean
berrikuntza teknologikoaren eta iker-
ketaren erreferente izatea. Bere jar-
duerak autoelikatzen den zikloa osa-
tzen du, lau negozio-lerro finkatuz:
Prestakuntza, Diseinua eta [kerketa,
Fabrikazioa eta Kirol Taldeen
Kudeaketa. Orain arte, kirol tal-
deen kudeaketa izan da, zalantzarik
gabe, Epsilon-Fuskadiren esparru-
rik ezagunena.

Prestakuntzaren atloan, METCA
Automobil Lehiaketarako Espeziali-
zazio Teknikoko Masterra da ikurtik
bereizgarriena. Master hori 2005etik
ematen da, Mondragon Unibertsita-

tearekin lankidetzan, eta haren bidez,
goi-mailako lehiaketarako ingeniari
kualifikatuak prestatu nahi dira, betie-
re alderdi praktikoa oinarri hartuta.
Gainera, METCA masterraz gain,
aerodinamikari buruzko edukiak lan-
tzeko beste master berri bat abian jar-
tzea aurreikusten dute. Gasteizko
Berrikuntza Zentroko ikasgeletan,
56ren bat ikasle hartu ahal izango
dituzte.

Berrikuntza Zentroa prestatuta
dago lehiaketarako autoei buruzko
ikerketak egiteko, eta halako autoak
diseinatzeko eta ekoizteko, bai eta
goi-teknologiako beste edozein pro-
dukturen piezak eta osagarriak egi-
teko ere. Helburu hori lortzeko,
azken belaunaldiko ekoizpen-bitar-
tekoez hornitu da: esaterako, hiru
autoklabeak, 30 CNC makinen par-
kea eta beste hainbat ekipamendu.
Bitarteko hotiek baliatu nahi ditu
Epsilon-Euskadik amaierako pro-

Behin instalazio guztiak
ezartzean, egindako
inbertsioa 60 milioi

eurotik gorakoa izango

da, eta goi-kualifikazioko
200 lanpostu baino
gehiago sortuko ditu

duktuak muntatzeko piezak eta osa-
garri sofistikatuak ekoizteko. Ekoiz-
pen-azpiegitura horrek Epsilonen
proiektuaren filosofiaren bi zutabe
nagusiak ditu oinarri: autosufizien-
tzia —bide ematen baitu ekoizpen-
logistika kontrolatzeko—, eta berri-
kuntza —ekoizpen metodoan zein
prestakuntza arloan—. METCA
masterreko ikasleek ekoizpenari
begira diseinatzen ikasiko dute, eta
prestakuntza ziklo osoan zehar,
hurbiletik ezagutuko dituzte ekoiz-
pen-bitartekoak.

Utopiatik errealitatera
Epsilon-Euskadiko arduradunek
azaldu dutenez, ez da erraza izan arlo
horretan sartzea eta erakundeen,
politikarien, enpresarien eta gizartea-
ren babesa lortzea. Beraien esanetan,
lehen aldiz Euskadira iritsi zirenean,
2003an, ez ziren oraindik agerian
jarri lehiaketa-talde horren benetako
helburu estrategikoak: nazioarteko
adituak erakartzea, eta aukera tekno-
logiko berriak zein I+G azpiegitura
industriaren zerbitzuan jartzea.
Gaur, Minaoko lurretako eraikin
adierazgarri horretan, jada abian dira
lehenengo proposamen praktikoak,
hala nola haize-tunela eta beste
batzuk. Horri esker, hasieran utopi-
kotzat jotzen zutena, proiektu
garrantzitsu bihurtu da berrikuntza
teknologikoaren arloan. l

Bero—beroan

Sarean da “Orotariko
Euskal Hiztegia”

EUSKALTZAINDIAK zintzilikatu du
sarean Koldo Mitxelenak osatutako
Orotariko Euskal Hiztegia. Paperez-
ko edizioa prestatzeko erabilitako
datutegiak hartu dituzte oinarri eta
Interneten bi bertsio jarri dituzte:
bata PDF formatuan, testu jarraitu
moduan ordenagailura jaits daite-
keena, eta bestea, web bidez, sarre-
ra nagusiak bilatzeko aukera eskain-
tzen duena.

Euskaltzaindiak bere webgu-
nean dioen moduan, erakundeak
egin duen “egitasmo handieneta-
koa da, zalantzarik gabe, handiena
ez bada”. Hiztegi historiko horre-
tan euskaraz idatzi diren liburu

TALATAN

ONINTZA IRURETA

esanguratsu gehienak daude, hain-
bat aro eta euskalkitakoak.

Uribarriko gau eskola
egoitzarik gabe
BENITOREN BLOGEAN irakurri
dugu. Urteak omen dira Bilboko
Uribarri auzoan euskaltegiak ateak
itxi zituela eta azken bost urteetan
gau eskola izan dute martxan.
Doako eskolak eskaini dituzte
auzotarrentzat, boluntario jardun-
da. Auzoko eskola bateko gelak
erabili dituzte orain arte eta aurten
egoitza ez dietela utziko jakin dute.
Hala ere, gau eskola bertan behera
uzteko asmorik ez dute antolatzai-
leek. Benitok ondoko hausnarketa
egin du Bilbon helduek euskara

Gosea eta gastu militarra

Joan den larunbatean Gosea Desagerrarazteko Naziorteko Eguna izan zen,
NBEk antolatuta. Eqgun horretan ere, Euskal Herriko hainbat kolektibo eta
plataformek, aberastasunaren banaketa justua eskatu zuten. Testuinguru
horretan, hainbat datu harrigarri egin ziren publiko. Elikadura eta Nekazari-
tzarako Nazio Batuen Erakundeak (FAQ) esan zuen goseak mehatxatutakoen
kopurua 963 milioitik 1.200 milioira igaro dela urte bakarrean, horietatik
gehienak haurrak eta emakumeak. UNICEF eta Osasunaren Mundu Erakun-
dearen arabera, hiltzen diren bost haurretatik bat —urtean 1,5 milioi— dia-
rreagatik hiltzen da. Hau da, hiesak, malariak eta elgorriak hirurek batera
baino haur gehiago hiltzen ditu beherakoak. Euskal Herrian, berriz, txirotasu-
nak 500.000 lagun kolpatzen ditu, hileko 1.000 eurotan dagoen pobreziaren
mailatik behera bizi baitira baliabiderik gabe.

Gauzak horrela, desagerrarazi al liteke gosea eta pobrezia, eta ondorioz,
gaixotasun batzuk? Natur baliabideak eta bitarteko tekniko nahiz ekonomi-
koak egon badaude munduan orban hori eragozteko. Borondate politikoa
baino ez da falta. Hirugarren munduko herrialdeak eta garapen bidean dau-
denak egoera horretatik atera litezke familia-nekazaritzaren aldeko apustu
garbia egiten badute. Hala ere, garatutako herrialdeek murriztu egin dute
herrialde behartsu horiei emandako babesa, krisiak krisi, gastu militarra
handitzen doan bitartean. Urtero, ELGA (Ekonomiako Lankidetza eta Garape-
nerako Antolakundea) barruan dauden herrialdeei 365.000 milioi dolar ema-

ten zaizkie nekazaritzarako, eta gastu militarra, berriz, bilioi bat dolarrekoa
da (1.340.000 milioi). Euskal Herrian, administrazioek ere egin dezakete
gehiago aberastasunaren birbanaketa justuagoaren alde: iruzur fiskala per-
tsegituz, aberatsei zerga handiagoak jarriz eta gastu publiko desegokiak eza-
batuz.

Juase Moari Aw@i

ikasteko dituzten aukerei buruz:
“Bilbo izango da euskara jende
heldu gehien ikasten dabilen udale-
rria, euskaltegi eta ikastegi asko eta
jendetsuak, Boluetatik Zorrotzarai-
no, baina mapamundiko mundu
guztietan ez dago aukera hori ziur-
tatuta: Uribarri, Zurbaran, Otxar-
koaga, Abusu edo Errekalde lako
auzo jendetsuetan ez dago helduek
euskara ikasteko berariazko zentro
eraturik. Alboko auzoetara edo
erdigunera jaistea izaten da aukera
hangoentzat. Bestelako alternatiba-
rik sortzen ez bada behintzat, eta
egon da halakorik [Uribarriko gau
eskolaz ari da]”.

Belen Altunak E/ Paisen esanak:
“Zergatik ez dira euskaratzen
best-seller ugari, agian ez 0so
kalitate handikoak, baina komer-
tzialki errentagarriak suertatu
ohi direnak hizkuntza gehiene-
tan? Eta zergatik ez du aurki-
tzen bere lekua gurean hainbat
literatura-generok? Nazioarteko
eleberri historikoak; edo eleberri

erromantikoak, genero arroxak,
esaterako”.

Baiona festibala-ko antolatzaile Xan

Goenagak Ipar Baionan bizi diren
herritarrez: “Gaur egun ere etor-
kinek haiekin ekartzen dituzte
kultura berri batzuk, Baionako
beste auzotegietan hainbeste atze-
maten ez direnak. Arabiar kultura
ari da sustraitzen gero eta gehia-
go. Charles Malegarie eskolan,
arabiera mintzatzen den familien
kopurua kasik %20ra heltzen da.
Auzoa ezagutzeko, interesgarrie-
na, asteazken goizetan gaskoin
plazan den merkatua. Hor ikusten
dira kultura desberdinak. Duela
zenbait urte auzoko ikasleekin
egin azterketa batean 35 hizkun-
tza aurkitu genituen. Baina gehie-
nak guti-guti erabiliak dira”.

Laguntza bai,

INTVANGNE{ udazkenean polo
soberanistarekiko mugimenduak izan-
go zirela iragarri zuenean, ulertu zen
oro har zertaz ari zen. Gatazka bortitza
gatazka politikoa bihurtu behar zen,
soberanisten asmoak estrategia politi-
ko bateratu berri batean finkatu behar
ziren. Baina nahasmena ere sortu
zuen, besteak beste hori EAJ eta Ara-
lar barik egin beharko zela ere iradoki
zuelako uneren batean. Eta udan ETAk
Logrofon eta Mallorcan egindako
atentatuek nahasmena areagotu
zuten. ENAMen baitan egoera 0so
berde zegoela antzeman zitekeen, eta
udazkeneko indar metaketak gehiago
itxaron beharko zuela adierazten ari
zen errealitatea

Akaso ENAMen baitan egoera ez
dago pentsatu bezain heldua, baina
ezker abertzaleko buruzagien atxiloke-
tak eta ondorengo erreakzioek egos-
ten ari dena munta handikoa dela
adierazten dute. Borroka armatua
alboratu beharraren defendatzaileek
behin eta berriro errepikatu dute azken
urteetan egungo ETA Estatuaren tres-
na ere bilaka daitekeela, eta joan den
asteko atxiloketek ikusmolde hori sen-
dotzen dute maila batean bederen.
Madrilek erakutsi du ez zaiola intere-
satzen ENAMek bere baitatik bidera
dezan ETAren bermoldaketa politikoa,
edo nola-hala prozesu horretan eragin
nahi duela. Nola? Zabalduena den
hipotesia: ETAk jarrai dezala bere jar-
dunarekin eta 2011ko udal eta foru
hauteskundeetan ez dadila ezer berri-
rik aurkezteko aukerarik izan, eta
ondorengo lau urteetan konstituziona-
lismoak orain ekindako bidea sendotu
eta finkatzeko aukera izango luke.

ALDERDIEN LEGEAREKIN I\V/ET[{I[:1¢
argi ikusi du ENAMi min egin diola eta

baina gakoa ENAMen baitan dago

I_._Q]. [ i

muturreraino eraman nahi du bere
politika hori, legez kanpoko ezker aber-
tzalea politikoki itotzeaz gain, konstitu-
zionalisten mauka politikoa bihurtzen
delako. Orain arte gainera, ordaindu
beharrekoa oso txikia izan da eta are
txikiagoa Estrasburgoko Auzitegiak
Espainiaren jarrera errepresiboari sos-
tengu juridiko-politikoa eman ondoren.

Baina ez, dirudienez Madrilentzat
ere dena ez da hain samur eta lineala
izaten ari eta badirudi PSOEren baitan
beste honako irakurketa ere egiten ari
direla: “Arnaldo Otegi, Rafa Diez,
Antxon Etxebeste eta beste asko
eztabaida bideratzen ari direla, gau-
zak ondo doazkiela eta akaso Madril-
dik egindako planak izorra ditzakete-
la? Ez jaun-andreok, esku-hartu
beharra dago eta ENAMen baitan
egon daitezkeen mugimenduak izan
daitezela guk nahi ditugun norabidean
eta ez haiek nahi dutenean”. Ezker
abertzaleko buruzagi askok argi utzi
du atxilotuak zertan aritu diren, zer
prozesu bizitzen ari den ENAMen bai-
tan eta, Madrilek nahi duenaren
aurka, nola “prozesu demokratikoare-
kin” aurrera jarraitu behar den.

; IO [ORRNVY (0 Bmanifestazio arrakas-

tatsua ENAM norabide horretan

¢ laguntzeko bultzada esanguratsua da

eta abertzaletasunaren gehiengoak

|2 zer nahi duen adierazle ere bai. Pro-
= testa bai, elkartasuna ere bai, baina
Z batez ere atxilotuen barne lanaren

aldeko sostengua eta abertzaleen
elkarlanaren aldeko apologia izan zen
iragan larunbatekoa. ENAMek eraba-
ki behar du prozesu honetatik nola
atera nahi duen, etorkizunerako
potentzial eta kapital politiko sendoa-
rekin edo gabe. Dena ETAren jarduna-
ren eremura eramatea gehiegi sinpli-
fikatzea ere izan daiteke akaso, baina
eztabaidaren ardatza hor dago gaur
egun. ETAk bere jardun armatuarekin
jarraitzen badu, adio potentzial eta
sendotasun politikoari. Borroka arma-
tua albo batean geratzen bada, poten-
tzial politikoa hor geratuko da; beste
kontu bat izango da gero hau nola
erabiltzen den.

Esperantza ei da galtzen den azke-
na, eta bizi den abagunea da horren
adierazle. Ezker abertzalearen azken
20 urteetako historia, besteak beste,
ilusio eta desilusio salmenta prozesu
luze bat da: Aljer, 1992ko balizko
negoziazioak —Munduko Futbol Txa-
pelketa, gogoratzen?—, Alternatiba
Demokratikoa, Lizarra-Garazi, Loio-
la... Etsipena irabazle da gaurkoz eta
baikortasunerako sinesmen ahalegin
handia egin behar da; abertzalegoak,
alabaina, argi du nahiago duela
esperantza hari mehe horri heltzea.
Ez da ez nolanahikoa alderdi eta era-
gile abertzaleek esku artean duten
erantzukizuna, baina gakoa, fun-
tsean, ENAMen dago. Gehiengo sin-
dikalak, bestalde, berriz erakutsi du
bere heldutasuna eta indarra. Dena
beharko da.

Andorrako paradisua

purgatoriora

Talavan izeneko batek ipini du argazki hau
Panoramio zerbitzuan; Andorrako Santa
Coloma eliza ageri da bertan. Artea maite
duten turistek asko estimatzen dituzte
Pirinioetako erromanikoan eraikitako elizok,
nahiz eta horien barruan zeuden iruditeriak
ia denak atzerrira bidalita egon, ostuta edo
saldurik. Hala ere, Andorrak erakartzen
dituen turista gehienak ez datoz etxola,

ﬁ

bidali du Sarkozyk

Andorra ez da gaur lehen zena. Bigarren Mundu Gerratik
hona neutraltasunaren babesean paradisu fiskal bilakatua,
XXI. mende hasierako krisi globalaren eraginez Frantziak
eta Espainiak jarduera ekonomikoa aldatzera behartu dute.
Tkusteke dago aldaketak kosmetikotik zenbat izango duen.

PETER SEEGER KANTARI ZAHAR
(maiatzean bete ditu 90 urte) ameri-
karra liluraturik itzuli zen, antza,
1960an Andorran pasatu bakantze-
tatik. Kanta bat egin zion Malvina
Reynolds-en hitzokin:

“Egon nahi dut Andorran, Ando-
rran, Andorran | Egon nahi dut Ando-
rran, leku 2oragarria. | Lan dolar eta
xentimo ale batzuk danzkate/ Armatan
xahutzeko.| Entzun dugue inoig hala-
korik?/ Gora Andorral/ Pirinio men-
dietan/ Bada estatu burnjabe bat,/ bost
mila arimag osatua/ eta oragarria
derizkiot,| ehun eta lanrogei mila golde
lur,/ Kristoren pila maite dut./ bost
dolar ere ez armatan,/ horra zer ikusi
dudan han”.

Seeger eta Reynolds kantari erre-
beldeei bezala beste kanpotar ugari-
ri egin zaio betidanik erakargarri
Pirinioetako haran koxkor indepen-
dentea. Bertakoak, berriz, harro
daude 1258tik gozatzen duten
burujabetza bitxiaz. Haien ereserkia
hasten da: “Gure aita Karlomanek
askatn gintuen arabiarretatik (...) Karlo-
manen inperioaren alaba bakar eta agke-
na naiz /| Kristan hamaika mendez,
kristan jarraitu nahi duf’.

Luzaz baliatu da Andorra geopo-
litikak aspaldi egindako opari har-
taz, alegia, ondoko bi estatu han-
diek batera babestua izateaz.
Andorrako “printzeak” dira Fran-
tziako presidentea —bera delako

Foixeko kontearen oinordekoa— eta
Seu d’Urgell-eko apezpikua. Buru-
zagitza bikoitz horrek lagatako tar-
tean, negozioak ugaritu dira azken
hamarkadetan Andorran, baina
XXI. mendeko krisitzarrak hankaz
gora ipini die sistema.

Kontuotaz Fred Halliday idazle
eta irakasle irlandarrak idatzi du
Andorra’s model: time to change (Ando-
rrako ereduari aldatzeko garaia
heldu) artikuluan. Hallidayk Lon-
don School of Economics uniber-
tsitatean nazioarteko harremanez
irakatsi du, eta BBC, ABC, A/-Jazee-
ra, Irish Radio eta beste hedabide
askotan eskaini ditu Ekialde Hurbi-
lari buruzko analisiak. Orain Bar-
tzelonan ari da Institucié Catalana
de Recerca i Estudis Avancats era-
kundean.

Joan den apirilean hautatu zituz-
ten andorratarrek agintari berriak,
eta emaitzetan islatu zen hango egi-
turen aldatu beharra, lehenbiziko
aldiz alderdi sozialdemokrata nagu-
situ baitzen, Jaume Bartumeu buru.
Aldaketa, ordea, politikatik askoz
haratago doa: Andorrako ekonomia
lur jota dabil, Hallidayren analisia-
ren arabera, zeuzkan hiru oinarriek
egonkortasuna galdu diotelako.

Lehenik, azken neguotan elurra
asko urritu denez, eskiari lotutako
turismoak behera egin du. Bigarre-
nik, zergarik gabeko erosketetara

baseliza eta mendiz osatutako

paradisuaren bila. Gehienak, bidaiari
arruntak, autoz itotako kaleetako denden
usainak erakarri ditu, horietako prezio
zergabakoek. Minoria diruduna, aldiz,
bankuen diskrezio famatuaren berora
hurbildu da. Bulegoen hiru laurdenak

Espainiako bankuen filial mozorrotuak dira.

Zeru horietan babesten dituzte sosak,
zoriontsu, Espainiako aberatsek.

zetozenen bidaiak gutxitu dira, fun-
tsean Espainia krisi ekonomiko
betean murgildu delako. Hirugarre-
nik, krisiak munduko estatuak diru
beharrean utzi dituenean, paradisu
fiskalak kontrolatu nahian hasi dira
politikariak, eta Nicolas Sarkozyk
oso zorrotz hartu du Andorra.

Duty-freea nola lotu
Andorrako ekonomiarentzako
lehen alarma Standard&Poot’s
etxeak piztu zuen 2008an, haren zor
publikoaren kualifikazioa AA maila-
tik AA- mailara jaitsi zuenean.
Askoz latzagoa gertatu zen aurten-
go otsailean, hauteskunde kanpaina-
ren atarikoan, Nicolas Sarkozyk
andorratarrei egin mehatxua: edo
sartzen zarete Suitzak eta Liech-
tensteinek bai zergetan eta bai ban-
kuen gardentasunean hartu dituzten
neurrien arrasto beretik, edo bestela
zigor ekonomikoak datozkizue.

Paradisu fiskalen kontrako
borrokan norbait dela erakutsi nahi
izan du Sarkozyk hilabeteotan, hot-
tik bere mehatxua: “Aldatu ala hil”
esan omen zien Parisko ordezkariak
Andorrako agintariei. Azkar hartu
zuen jarrera bera Espainiak, horrek
Gibraltarri presioa gogortzen
lagunduko diolakoan.

Arin erantzun dute andorrata-
rrek. Irailean bankuen sekretuaren
arauak aldatu dituzte eta akordioak



proposatzen hasi zaizkio Frantziari
eta beste herrialde askori.

Urte luzez Andorra ugarte bat
izan da banku eta zerga kontuetan.
BEZik ez komertzioetan. [rabazien
gaineko zergak %10ean 35.000 euro
arte. Atzerritiko diruei gobernuak
%4ko inposa ezartzen zien, hori
zuen diru iturri nagusia.

Beste diru iturria, jakina, kontra-
bandoan datza. Klase guztietako
merkantziak pasatzen dira gauero
Andorratik Espainia aldera. Horien
artean, tabakoa. Haran hura taba-
koa hazteko oso egokia dela diote,
baina hango soroek nekez sor leza-
kete esportatzen duten adina taba-
ko orri.

Kontrabandoak, bankugintza
arreak eta zerga arinek erakarritako

turismoaren epelean, 1960etik
populazioa nabarmen handitu zen.
Horregatik gaur egun Andorrako
haranean bizi diren 85.000 herrita-
rretatik %37 besterik ez dira ando-
rratar nazionalitatea daukatenak,
gainerakoak espainiarrak dira
(%32), portugesak (%16) eta fran-
tsesak (%06). Datuotan ez dira
bereizten atzerritar katalanak, eta
mereziko zukeen: Andorrak betida-
nik katalanera eduki du hizkuntza
ofizialtzat.

Mende luzez harana isolaturik
bizi izan zen. Argindarra ez omen
zen iritsi 1930 arte. Munduko gerre-
tan neutraltasunari atxiki zitzaion.
Geroago heldu zen Andorraren
hazkundea, eta hala ere 1993 arte ez
zuen eduki benetako konstituzio

cTERMOMETROA

bat, herritarrei ordezkapen politi-
koa bermatzen diena. Gaur, orain-
dik ere, biztanleen herenak baino
ezin du bozkatu.

Joan den apirilean herritarrok
agintea Partit Socialdemocratari eman
zioten, parlamentuko 28 jarlekueta-
tik 14. Oposizioan geratu dira 11
jarleku eskuratuta orain arteko agin-
tariak, Coalicid Reformista indarrean
bilduak. Andorra pe/ Canvik hiru
lortu ditu. Legebiltzarretik kanpo
geratu da, botoen %3 eskuratuta,
Els Verds d’Andorra, historian lehen-
bizikoz herrialdea errepublika izen-
datzea eta Espainia eta Frantziako
printzeen babesletza desegitea alda-
rrikatu dutenak.

Zelan edo halan, Andorrako hau-
tagai guztiek nabarmendu dute,
Fred Hallidayk dioenez, egokitu
beharra daukatela banka egiteko eta
zergak antolatzeko Europan inda-
rrean dauden eskemetara . “Suitzak
ez baldin badu ahalgorik Europaren
eta AEBen presioei aurre egiteko,
begi bistakoa da andorratarrik egos-
korrenak ere ezingo diela.

Aldaketa oso sakonen beharrean
dago Andorra. Bankugintza iluna
batetik, zergabako merkataritza
bestetik, neguko kirolaki... “eredu
andorratarra” omen dago krisi
betean. Garaiz aldatzea lortuko du?

Sasi-txistez amaitu du Hallidayk.
Andorran oraindik ohitura omen
dago inor bortizki hilda azaltzean
ikertzaileak gorpuari buruan kolpe-
txoa eman eta galdetzeko: “Morz,
qui t’hat mort?” (“Hilotz, notk hil
hau?”). Andorrako negozioa hilik
agertuko denean, erantzungo omen
du: “Sarkozyk!”. B

Bizi bizkor

rakasle askok diotenez, egungo ikas-
leek kontzentratzeko zailtasunak
dituzte batzuetan, eguneroko bizitza-
ko gehiegizko estimuluak medio.

Inoiz baino gehiago dugu egiteko,
gizarte aurreratuetan, eta inoiz baino den-
bora gutxiago, dena egiteko. Hainbeste
zeregin eta eskaintzatan paratu behar dugu
gogoa non zertaz ari garen ohartzeko beta
falta baitzaigu. “Ezta hiltzeko ere ez duzue
izanen tarterik” esan dit inoiz amak, presa-
turik ikusi nauenean. Halakoetan, saiatzen
naiz hari egoera azaltzen, egin beharrekoen
zerrenda luzea aletzen, baina jabetzen naiz
hain dela handia, denboraren hautemateaz
bezainbatean, belaunaldi zaharragoen eta
gurearen arteko arraila, non kasik ezinez-
koa baita adineko bati konpreniaraztea
denbora, XXI. mende honetan, arras desi-
txuratu dela.

Denbora, haren pertzepzioa, erabat
deformatu baita, Salvador Daliren erloju
bigunak nola.

Erlojua ezinbestekoa egin zaigu, eta
—azken bi mendeotako beste aurreramen-
du teknologiko guztiekin batera (arginda-
rra, garraiobideak, gailu elektroniko eta
informatikoak...)— erritmo biologikoetatik
aldentzea ekarri digu. Ordutegick jada ez
dute kontuan hartzen gauaren eta eguna-
ren arteko aldea, orain edozein ordutan lan
egin baitezakegu, eta batzuetan edozein
ordutan lan egin behar izaten dugu. Den-
bora gobernatzen duen heinean, erlojua
gure bizimodua eta denbora-antolamendua
etengabe aldatzen ari diren gainerako tres-
na eta teknologia guztien ikur eta lema bila-
katu da.

Gure erritmoak ere aldatu dira. Azka-
rrago egiten ahal ditugu gauzak, eta azka-
rrago egin behar izaten ditugu gehiene-
tan. Azkarrago lan egin, azkarrago jan,
azkarrago bizi...

Eta, nahiz ezinezkoa dirudien, azkarra-
go lo egin. Loezina —gure mendean hain
hedatua den insomnioa— lo egiteko denbo-
rarik eza baino ez da, agian. Lo egiteko
denbora gutxi izaten baitugu —sei, zazpi,
gehienez ere zortzi ordu—, eta denbora
mugatu hori erabat aprobetxatu behar iza-
ten dugu. Gure aurrekoek, orain dela
mende bat edo bi bizi zirenek, guk bezala

DANI BLANCO

egiten zuten? Neguan, iluntzen zuenetik
eguna argitu arte lo egiteko denbora nahi-
koa zuten, gauean zehar hainbat tarte esna
emateko adina ere. Kontatu gabe orain
egunez bizi gaituen erritmo lasterrak tra-
bak sortzen ahal dizkigula gaueko loan.
Beste zerbait aldatu da, kasik ohartu
gabe: Informazioa azkarrago jasotzeko
gauza garen neurrian, Historia ere bizkortu
da. Zenbat irauten dute azkenotan gerrek
—esan nahi baita, albistegietan agertzeko
ahalmena dutenekr’—. Zenbat, ktisiek? Albis-
tegiek pelikuletako erritmo arina hartu dute.
Eta film eta negozio onen antzera, albisteek
—gerrek, krisiek...— hasiera hunkigarri bat
eduki behar dute, bilakaera interesgarti bat
eta bukaera egokia. Albistegietako aurkez-
leek (gizonezkoek), brokerrak bezain dinami-
ko agertuz, jantzi eta gorbata uniformatue-
kin gehienek, eta emakumeek, festa batera

Orclutegiele jada ez dute kontuan hartzen gauaren eta egunaren

arteko aldea, orain edozein ordutan lan egin ]aaitezalzegu,

eta batzuetan edozein ordutan lan egin behar izaten (lugu.

Denbora go]nernatzen duen heinean, erlojua gure bizimodua eta

denbora-antolamendua eteugabe aldatzen ari diren gaineraleo

tresna eta telanologia guztien ikur eta lema bilakatu da

joateko moduan jantzirik maiz, eta nabar-
men makillatuta-xehe-xehe eginda eskain-
tzen digute dena, dudarako paradatik eman
gabe kasik, eta guk, presaturik gabiltzanez,
astirik gabe, hala irensten ditugu berriak,
Historia azkartu baten gertaera presatiak.

Bada, ordea, bizitza patxada handiagoz
hartzen dakienik. Teresa Forcades lekai-
me beneditarrak Interneten paratutako
bideoan 54 minutu eta 37 segundo erabil-
tzen du, A gripearen kontrako txertoaren
arriskuez mintzatzeko. Moja bilakatutako
mediku horrek bere hitz-aspertua beste-
rik ez du baliatzen. Hitz-aspertua: hitzak,
eta denbora. B



ASTE HONETAKO

Errabal

Amagoia
i Etxekar
“Maitasuna heltzen”
zilarezko lepokoa

Jaialdi ibiltaria

2 harpidedunentzat
)| jaialdi ibiltaria bina sarrera

URRIA / OCTUBRE - Jazz, blues eta musika beltza

Dendaldegi 7
Urnieta, GIPUZKOA

La Bretxa Merkatal Gunea
-1. solairua
Donostia, GIPUZKOA

vmw‘amagoaieb(ekamomO

| Bilboko Olaberriako
'Euskal Museoa Kartinga

Soraluze GIPUZKODA

www.hotsak.com O

4 harpidedunentzat 1 | B T faidedunentzat
bina sarrera | i i N o, bina sarrera

Miguel de Unamuno plaza, 4
Bilho, BIZKAIA .
Gainera auzoa, 2/g
Olaberria, GIPUZKOA

B ; www.euskal-museoacrg / e ]
o it bivss Vaseo ] \) j www.vilarinomotor.com

AURREKO ASTEKO IRABAZLEAK

« Jose Garaizabal Aizpurua (Elorrio) » Paulo Markuerkiaga Badiola (Markina-xemein)
* liiaki Osoro Otadui (Eibar)

. , * Lierni Alberdi Balzategi (Bergara)

2 liburu opdri = Joxe F. Zamakona Aranguren (Mlarkina-xemein)  « Idoia Atxaga Mendizabal (Hernani)

» Santuriziko Udal Euskaltegia (Santurtzi) ~  Jose Luis Hormaetxea Alboniga (Bermeo)

www.argia.com/denda

* Miren Abalde Alzuart (Donostia) « Elixabete Perez Gaztelu (Diartzun)
O . = Jabier Agirre Lasarte (Donostia (Antigua))

Astelehenetik ostiralera 08:00-15:30
- 943 36 72 85 - gunea@argia.com = www.argia.com/gunea

lker Sanchez-en zuzendaritzapean.
Luxuzko kolaborazio hauekin:
Miren Urbieta, Jon Maya, Pier Paul Berzaitz,
Joserra Senperena eta Jose Ignazio Ansorena.

Babeslea:

